
Die Heilige Gees en die gees van die mens (13-03-2016) 

 
Met hierdie boodskap wil ons die identiteit en die karakter van die mens se gees gaan 
bekyk om te kyk of ons dalk ‘n beter begrip van die Gees van GOD kan kry. 

Die Gees van GOD is vir baie van ons ‘n misterie, want baie keer voel ons, ons verstaan dit 
en ander kere wonder ons weer. 

Ons moet besef die Gees van GOD, is GOD. Jy kan nie met jou vleeslike verstand GOD 
bedink nie. 

 

Lukas 8:54  En toe Hy almal na buite uitgejaag het, gryp Hy haar hand en roep uit en sê: 
Dogtertjie, staan op! 55  En haar gees het teruggekom, en sy het onmiddellik opgestaan; 
en Hy het beveel dat hulle haar iets te ete moes gee.  

Sagaría 12:1  Godspraak. Die woord van die HERE oor Israel. Die HERE spreek, wat die 
hemele uitsprei en die aarde grondves en die gees van die mens in sy binneste formeer:  

Maleági 2:15  Het Hy dan nie een mens gemaak nie, hoewel Hy gees oorgehad het? En 
waarom die een? Hy het ‘n geslag van God gesoek… 

Génesis 45:27  Maar toe hulle hom al die woorde van Josef te kenne gee wat hy met hulle 
gespreek het, en hy die waens sien wat Josef gestuur het om hom te vervoer, het die gees 
van Jakob, hulle vader, lewendig geword.  

Exodus 35:21  En elkeen wie se hart hom opgewek en elkeen wie se gees hom aangedryf 
het, het gekom: hulle het die offergawe van die HERE gebring vir die werk aan die tent van 
samekoms… 

Númeri 5:14  en daar kom ‘n gees van jaloersheid oor hom, sodat hy jaloers word op sy 
vrou terwyl sy haar inderdaad verontreinig het; of ‘n gees van jaloersheid kom oor hom, 
sodat hy jaloers word op sy vrou terwyl sy haar nie verontreinig het nie;  

Psalm 32:2  Welgeluksalig is die mens aan wie die HERE die ongeregtigheid nie toereken nie 
en in wie se gees geen bedrog is nie.  

2 Sameul 13:39  En die gees van koning Dawid het baie verlang om na Absalom uit te gaan, 
want hy het homself getroos oor Amnon, dat hy dood was.  

Psalm 51:12  Skep vir my ‘n rein hart, o God, en gee opnuut in die binneste van my ‘n vaste 
gees.  



Psalm 51:19  Die offers van God is ‘n gebroke gees; ‘n gebroke en verslae hart sal U, o God, 
nie verag nie!  

Jesaja 57:15  Want so sê die Hoë en Verhewene wat in die ewigheid woon, Heilig is sy 
Naam: Ek woon in die hoogte en in die heilige plek en by die verbryselde en nederige van 
gees, om te laat herlewe die gees van die nederiges en te laat herlewe die hart van die 
verbryseldes. 16  Want Ek sal nie vir ewig twis en nie vir altyd toornig wees nie, want die 
gees sou voor my aangesig versmag en die siele wat Ek self gemaak het.  

Eségiël 11:19  En Ek sal hulle een hart gee, en ‘n nuwe gees in julle binneste gee; en Ek sal 
die hart van klip uit hulle vlees verwyder en hulle ‘n hart van vlees gee,  

Eségiël 36:25  Dan sal Ek skoon water op julle giet, sodat julle rein kan word; van al jul 
onreinhede en van al jul drekgode sal Ek julle reinig. 26  En Ek sal julle ‘n nuwe hart gee en 
‘n nuwe gees in jul binneste gee; en Ek sal die hart van klip uit julle vlees wegneem en julle 
‘n hart van vlees gee.  

Eségiël 37:4  Daarop sê Hy vir my: Profeteer oor hierdie bene en sê vir hulle: Dor bene, hoor 
die woord van die HERE! 5  So spreek die Here HERE tot hierdie bene: Kyk, Ek bring gees in 
julle in, sodat julle lewendig kan word. 6  En Ek sal senings op julle lê en vlees oor julle laat 
opkom en ‘n vel oor julle trek en gees in julle gee, sodat julle lewendig kan word; en julle sal 
weet dat Ek die HERE is.  

Jesaja 42:1  Daar is my Kneg (Yahshua) wat Ek (Yahweh) ondersteun, my Uitverkorene in 
wie my siel ‘n welbehae het. Ek het my Gees op Hom gelê; Hy sal die reg na die nasies 
uitbring.  

Markus 2:8  En Jesus het dadelik in sy gees geweet dat hulle by hulleself so redeneer, en 
Hy sê vir hulle: Wat redeneer julle oor hierdie dinge in jul harte?  

Markus 8:12  Toe sug Hy swaar in sy gees en sê: Waarom begeer hierdie geslag ‘n teken? 
Voorwaar Ek sê vir julle, aan hierdie geslag sal sekerlik geen teken gegee word nie.  

Johannes 13:21  Toe Jesus dit gesê het, het Hy in sy gees ontsteld geword en getuig en 
gesê: Voorwaar, voorwaar Ek sê vir julle, een van julle sal My verraai.  

Lukas 23:46  En Jesus het met ‘n groot stem uitgeroep en gesê: Vader, in u hande gee Ek 
my gees oor! En toe Hy dit gesê het, blaas Hy die laaste asem uit.  

Lukas 3:16  antwoord Johannes almal en sê: Ek doop julle wel met water, maar Hy kom 
wat sterker is as ek, wie se skoenriem ek nie waardig is om los te maak nie—Hy sal julle 
doop met die Heilige Gees en met vuur.  

Lukas 11:13  As julle dan wat sleg is, weet om goeie gawes aan julle kinders te gee, hoeveel 
te meer sal die hemelse Vader die Heilige Gees gee aan die wat Hom bid?  



Levítikus 20:27  En as daar in ‘n man of vrou ‘n gees van ‘n afgestorwene is of ‘n gees wat 
waarsê, moet hulle sekerlik gedood word. Hulle moet gestenig word. Hulle bloedskuld is 
op hulle.  

Johannes 3:5  Jesus antwoord: Voorwaar, voorwaar Ek sê vir jou, as iemand nie gebore 
word uit water en Gees nie, kan hy in die koninkryk van God nie ingaan nie. 6  Wat uit die 
vlees gebore is, is vlees; en wat uit die Gees gebore is, is gees. 7  Moenie jou verwonder 
dat Ek vir jou gesê het, julle moet weer gebore word nie. 8  Die wind waai waar hy wil, en jy 
hoor sy geluid, maar jy weet nie vanwaar hy kom en waarheen hy gaan nie. So is elkeen 
wat uit die Gees gebore is.  

Romeine 8:10  Maar as Christus in julle is, dan is die liggaam dood vanweë die sonde, maar 
die gees is lewe vanweë die geregtigheid. 11  En as die Gees van Hom (VADER) wat Jesus 
uit die dode opgewek het, in julle woon, dan sal Hy (VADER) wat Christus uit die dode 
opgewek het, ook julle sterflike liggame lewend maak deur sy Gees wat in julle 
woon. 12  Daarom dan, broeders, is ons skuldenaars, nie aan die vlees om na die vlees te 
lewe nie; 13  want as julle na die vlees lewe, sal julle sterwe, maar as julle deur die Gees die 
werke van die liggaam doodmaak, sal julle lewe. 14  Want almal wat deur die Gees van God 
gelei word, dié is kinders van God. 15  Want julle het nie ontvang ‘n gees van slawerny om 
weer te vrees nie, maar julle het ontvang die Gees van aanneming tot kinders, deur wie 
ons roep: Abba, Vader! 16  Die Gees self getuig saam met ons gees dat ons kinders van 
God is; 17  en as ons kinders is, dan ook erfgename, erfgename van God en mede 
erfgename van Christus, as ons naamlik saam met Hom ly, sodat ons ook saam met Hom 
verheerlik kan word.  

Johannes 7:38  Hy wat in My glo, soos die Skrif sê: strome van lewende water sal uit sy 
binneste vloei. 39  En dit het Hy gesê van die Gees wat dié sou ontvang wat in Hom glo; 
want die Heilige Gees was daar nog nie, omdat Jesus nog nie verheerlik was nie.  

Galásiërs 5:22  Maar die vrug van die Gees is liefde, blydskap, vrede, lankmoedigheid, 
vriendelikheid, goedheid, getrouheid, sagmoedigheid, selfbeheersing.  

 

DAAR STAAN ÓÓK GESKRYWE 

